
MAKTABGACHA TA’LIM 
TASHKILOTI BOLALARNING 
RIVOJLANISHIDA MUHIM 
OMIL SIFATIDA

M. Xo‘jamberdiyeva
Osiyo texnologiyalar universiteti Pedagogika kafedrasi dotsenti

Abduvohidova Shaxnoza
Maktabgacha ta’lim yo‘nalishi magistranti

Annotatsiya: Ushbu maqola maktabgacha yoshdagi bolalarni maktabgacha ta’lim tashkilotlarida har tomonlama rivoj
lantirish uchun muhim bo‘lgan omillar haqida. Ya’ni, maktabgacha yoshdagi bolalarni (3-7 yosh) ta’lim tashkilotlarida 
psixologik, jismoniy va aqliy tomondan rivojlantirish ko‘zda tutilgan. Yana ushbu maqolaga qo‘shimcha qilib bolaning 
jismoniy, ruhiy va emotsional rivojlanishi ham kiritilgan.

Kalit so‘zlar: maktabgacha ta’lim tashkiloti, qobiliyat, tarbiya, o‘yin, tashqi omil, ichki omil, faoliyat, mustaqil fikrlash, 
uzluksiz ta’lim, aqliy rivojlanish, nutq o‘stiruvchi metodlar.
Abstract: This article is about the factors that are important for the comprehensive development of preschool children in 
preschool educational institutions. In particular, it focuses on the psychological, physical, and intellectual development of 
preschool children (aged 3–7) in educational institutions. In addition, the article also includes the physical, mental, and 
emotional development of children.

Key words: preschool educational institution, ability, upbringing, play, external factor, internal factor, activity, independent 
thinking, continuous education, intellectual development, speech development methods.
Аннотация: Данная статья посвящена факторам, важным для всестороннего развития детей дошкольного воз-
раста в дошкольных образовательных организациях. В частности, рассматривается психологическое, физическое 
и интеллектуальное развитие детей дошкольного возраста (3-7 лет) в образовательных организациях. Кроме того, 
в статье также затрагиваются вопросы физического, психического и эмоционального развития ребёнка.

Ключевые слова: дошкольная образовательная организация, способности, воспитание, игра, внешний фактор, 
внутренний фактор, деятельность, самостоятельное мышление, непрерывное образование, интеллектуальное 
развитие, методы развития речи.

KIRISH
Ta’lim-tarbiya orqali amalga oshiriladigan faoliyatlarni maktabgacha yoshdagi bolalar birdaniga o‘zlashtirib 

olmaydilar, ularni bolalar tarbiyachi rahbarligida sekin-asta egallab boradilar. Bolalar hayotining birinchi yilidanoq 
faoliyatning eng oddiy turlari undagi shaxsiy qobiliyatlar, xususiyatlar, tevarak-atrofga ma’lum bir munosabat-
ning shakllanishiga asos bo‘lib xizmat qiladi. Masalan, kattalarning bolalar bilan bo‘ladigan hissiy, hissiy-pred-
metli munosabatlaridanoq bolada dastlabki ijtimoiy talabni vujudga keltiradi, dastlabki harakat va tasavvurlar, 
taassurotlar shakllana boshlaydi.

Harakat usullarini egallab borish orqali bolada faollik rivojlanadi. Ammo faollikning qay darajada rivoj
lanib borishi irsiyatga hamda taqlidchanlik qobiliyatiga bog‘liq. Bola hayotining dastlabki yillarida kattalar 
bilan bo‘ladigan munosabati va narsa-buyumlar bilan bajargan harakati asosiy faoliyat turi hisoblanadi. Bola 
bilan muomala qilish orqali kattalar ularni asta-sekin buyumlar olamiga olib kiradilar. Mana shu yo‘l bilan bola 
buyumlar bilan bo‘ladigan faoliyatning o‘ziga xos tomonlarini egallab boradi. 2,5 yoshdan keyin buyumlar bilan 
bo‘ladigan faoliyatda bolalar ancha yuqori ko‘rsatkichlarga erishadilar va ularning o‘yin hamda tasviriy faoli-
yatga o‘tishlari uchun asos yaratiladi.

Kattalar tomonidan tashkil etilgan muomala munosabatlarida, faoliyatlarda o‘z-o‘zini anglab olishning dast-
labki shakllari shakllanadi. Mashg‘ulotlardagi o‘quv faoliyati orqali bolalar tevarak-atrofidagi tabiat to‘g‘risida, 
ijtimoiy hayot, kishilar to‘g‘risidagi bilimlarni o‘zlashtirib oladilar. Shuningdek, ularning aqliy va amaliy bilimlari 
kengayib boradi.

MAVZUGA OID ADABIYOTLAR SHARHI
Ilmiy manbalarda maktabgacha yoshdagi davr inson kapitalining poydevori va miya neyronlari eng faol 

shakllanadigan bosqich sifatida baholanadi. Mashhur iqtisodchi Jeyms Xekman o‘z tadqiqotlarida erta yosh-
dagi ta’limga kiritilgan investitsiya kelajakda eng yuqori iqtisodiy va ijtimoiy samara berishini ilmiy jihatdan isbot-
lagan. Bu esa maktabgacha ta’limning nafaqat pedagogik, balki strategik ahamiyatga ega ekanligini ko‘rsa-
tadi. Adabiyotlar tahlilida bolaning ijtimoiy moslashuvi va ijodiy qobiliyatlarini rivojlantirish masalalariga alohida 
urg‘u beriladi. Shveysariyalik psixolog Jan Piaje va Lev Vigotskiyning fundamental nazariyalari maktabgacha 
yoshdagi bolalarning atrofdagi olamni o‘yin va ijtimoiy muloqot orqali anglashini asoslab bergan. Zamonaviy 
tadqiqotlarda, xususan, G. Ibragimovaning ishlarida imitatsion va simulyatsion o‘yinlar bolalarning ijtimoiy 
adaptatsiyasini tezlashtiruvchi va ularda tadqiqotchilik ko‘nikmalarini shakllantiruvchi asosiy metod sifatida 
tahlil qilinadi. Bunday o‘yinlar bolaga kattalar hayoti modellarini xavfsiz muhitda sinab ko‘rish va muammoli 
vaziyatlarni birgalikda hal qilish imkonini beradi.

Kichik yoshli bolalar axloqiy tasavvur va bilimlarni faqat o‘yin mashg‘ulotlarida yaxshi o‘zlashtirib oladilar. 
Bolalar tomonidan o‘zlashtirib olingan axloqiy tasavvurlarni ular ongli ravishda tushunib yetishlari dastlab 
mashg‘ulotlarda, keyinchalik o‘yin, mehnat jarayonlarida, sayrda, mustaqil faoliyatlar orqali amalga oshiriladi. 
Maktabgacha ta’lim yoshidagi bolalarga axloqiy tarbiya berishda har xil metod va usullarni qo‘llash muhim 
ahamiyatga egadir. Axloqiy tarbiya metodlari bolalarning axloqiy tasavvur va bilimlarni egallab olishga qaratilgan 
faoliyat usulidir. Bolalarning yaxshilik, yomonlik to‘g‘risidagi tasavvurlarini e’tiborga olish; axloqiy xulq-atvor 
normalarini muhokama qilish uchun maxsus yaratilgan vaziyatda bolalarning o‘zlarini faol qatnashtirish; har bir 
bolaning his-tuyg‘usiga ehtiyotlik bilan munosabatda bo‘lish haqida fikrlar bildiriladi.

TADQIQOT METODOLOGIYASI
Mazkur tadqiqotda maktabgacha ta’lim tashkilotining bolalar rivojlanishidagi o‘rni va ahamiyatini o‘rganish 

maqsadida nazariy hamda empirik tadqiqot metodlaridan foydalanildi. Tadqiqotning nazariy asosini maktab
gacha ta’lim, bola rivojlanishi, tarbiya va pedagogik faoliyatga oid ilmiy adabiyotlar, pedagog va psixolog 
olimlarning ilmiy qarashlari tashkil etdi.

Tadqiqot jarayonida ilmiy manbalarni tahlil qilish, qiyosiy tahlil, kuzatish va umumlashtirish metodlari 
qo‘llanildi. Ilmiy adabiyotlarni tahlil qilish orqali maktabgacha yoshdagi bolalarning jismoniy, aqliy, ruhiy va 
emotsional rivojlanishiga ta’sir etuvchi omillar o‘rganildi. Qiyosiy tahlil yordamida turli pedagogik yondashuvlar 
va maktabgacha ta’lim tashkilotlarining rivojlantiruvchi imkoniyatlari tahlil qilindi.

Kuzatish metodi orqali maktabgacha ta’lim tashkilotlarida bolalarning o‘yin faoliyati, muloqot jarayonlari, 
mustaqil harakatlari va tarbiyachi bilan hamkorlikdagi faoliyati o‘rganildi. Olingan ma’lumotlar asosida maktab-
gacha ta’lim muassasasining bola shaxsini har tomonlama rivojlantirishdagi pedagogik imkoniyatlari baholandi.

Tadqiqot davomida tizimli va shaxsga yo‘naltirilgan yondashuvlarga tayanildi. Ushbu yondashuvlar 
bolalarning individual xususiyatlari, qobiliyatlari va ehtiyojlarini hisobga olgan holda ularning rivojlanish jara
yonini tahlil qilish imkonini berdi. Tadqiqot natijalari maktabgacha ta’lim tashkilotlarida yaratilgan pedagogik 
muhit bolaning intellektual, ijtimoiy va ma’naviy rivojlanishiga ijobiy ta’sir ko‘rsatishini aniqlashga xizmat qildi.

TAHLIL VA NATIJALAR
Shaxsni shakllantirishga muhit (ijtimoiy va tabiiy muhit) katta ta’sir ko‘rsatadi. Ijtimoiy muhit shaxsni rivoj

lantirishda ustun ahamiyatga ega: ishlab chiqarishning taraqqiyot darajasi va ijtimoiy munosabatlar xususi-
yati kishilar faoliyati va dunyoqarashi xususiyatini belgilab beradi. Tabiiy muhit (iqlim sharoitlari, o‘simliklar, 
hayvonot dunyosining ahvoli) ham shaxsning shakllanishiga ta’sir ko‘rsatadi. Jamiyat tabiiy boyliklarni muho-
faza qilib va ko‘paytirib, kishilarni hayvonlarni, o‘simliklarni, suv havzalarini va hokazolarni muhofaza etishga 
jalb qiladi, tabiat bilan faol muloqotda bo‘lishi uchun keng imkoniyatlar yaratadi, bu esa o‘z navbatida odamga 
har tomonlama ta’sir ko‘rsatadi.

Shaxs muayyan ijtimoiy jamiyat mahsulidir. Shaxsning hayotiy faoliyatida ijtimoiy muhit unga ijobiy yoki 
salbiy ta’sir ko‘rsatishi mumkin. Ijtimoiy jamiyat shaxs imkoniyatlarini ro‘yobga chiqarishi yoki yo‘q qilishi mumkin. 
Bu jamiyatning ma’naviy qiyofasi, unda tashkil etilayotgan munosabatlar mazmuni hamda darajasiga bog‘liq.

Muhit deganda shaxsning shakllanishiga ta’sir etuvchi tashqi olam voqeliklari va hodisalari majmui tushu
niladi. “Muhit” tushunchasi o‘zida geografik-hududiy, ijtimoiy va mikromuhit (oila) xususiyatlarini ifoda etadi. 
Mikromuhit o‘zida qisman ijtimoiy muhit qiyofasini aks ettiradi. Ayni chog‘da u nisbatan mustaqillikka ega. 
Mikromuhit - bu ijtimoiy muhitning bir qismi bo‘lib, oila, maktab, do‘stlar, tengqurlar, kishilar va shu kabilarni o‘z 
ichiga oladi.

Bolani qurshab turgan muhitda ijobiy va salbiy rivojlantiruvchi hamda inqirozga eltuvchi hodisalar mavjud. 
Agar bola o‘z tug‘ma layoqatiga mos sharoitda o‘sib, zarur faoliyat bilan shug‘ullansa, layoqat erta ko‘rinib rivoj

lanishi, aksincha, bunday muhit bo‘lmasa, yo‘q bo‘lishi yoki “mudroq”ligicha qolib ketishi ham mumkin. Bundan 
tashqari, odob, axloq, xulqiy sifatlar, shaxsning barcha ruhiy sifatlari faqat muhit va tarbiyaning o‘zaro ta’siri 
asosida vujudga keladi.

Pedagogika va psixologiya fanlari ijtimoiy muhit, unda shaxsning shakllanish jarayoniga ta’siri roliga alohida 
e’tibor beradi. Ijtimoiy voqea va hodisalarning shaxs rivojiga ta’siri g‘oyat muhim ekanligini ta’kidlagan holda, 
ular ijtimoiy muhit abadiy emas, u ijtimoiy-tarixiy qonuniyatlar ta’siri ostida o‘zgarib boradi, deya ta’kidlaydilar.

Oila muhiti - mikromuhit ham o‘ziga xos muhim tarbiyaviy ta’sirga ega. Shu bois, mustaqillikka erishil-
gandan so‘ng o‘tgan davr mobaynida oila muhitining shaxs kamolotida tutgan o‘rni va ahamiyati masalalari 
chuqur tahlil etilmoqda. Shu maqsadda tashkil etilgan “Oila” ilmiy markazi oilaning bu boradagi imkoniyatlarini 
ochib berish borasida samarali faoliyat olib bormoqda.

Mavjud ijtimoiy muhit insonning o‘sib borayotgan ongiga ta’sir etadi. Ijtimoiy tuzum darajasi qanchalik 
yuqori bo‘lsa, uning shaxsga nisbatan ongli ta’siri ham shunchalik yuqori bo‘ladi. Ushbu ta’sir ijtimoiy jamiyat-
dagi mavjud tarbiya tizimi orqali amalga oshiriladi.

Tarbiya - biror maqsadga yo‘naltirilgan jarayon bo‘lib, u muayyan darajadagi dastur g‘oyalari asosida 
maxsus kasbiy tayyorgarlikka ega bo‘lgan kishilar tomonidan tashkil etiladi. Tarbiya ijtimoiy muhit orqali 
keladigan tarbiyaviy ta’sirlarning barchasi bilan bog‘liq holda ta’sir qiladi. Bunda qulay omillardan foydala-
niladi, salbiy ta’sirlarning kuchi ma’lum darajada kamaytiriladi. Muhitning ta’siri stixiyali, tarbiyaning ta’siri esa 
maqsadga muvofiq olib boriladi.

XULOSA VA TAKLIFLAR
Xulosa qilib aytganda, maktabgacha ta’lim tashkiloti bolani shunchaki parvarishlash maskani emas, balki 

kelajakda kreativ fikrlaydigan, barkamol shaxsni shakllantiruvchi strategik poydevordir. Bu davrda to‘g‘ri tashkil 
etilgan pedagogik jarayon insonning butun hayoti davomidagi muvaffaqiyatini ta’minlovchi asosiy omil bo‘lib 
xizmat qiladi.

Foydalanilgan adabiyotlar ro‘yxati:
1.	 Maktabgacha yoshdagi bolalarning rivojlanishi va ta’lim tarbiyasi https://doi.org/10.5281/zenodo.11211778
2.	 F.R.Qodirova. R.M.Qodirova. Maktabgacha yoshdagi bolalarga ikkinchi tilni o‘rgatish metodikasi. -T. 4.2004. 4.Internet 

maʼlumotlari
3.	 Babaeva D.R. Nutq o‘stirish metodikasi. O‘quv qo‘llanma. -T.TDPU, 2016.
4.	 Ibragimova S. va boshqalar. Maktabgacha ta’lim muassasalarida innovatsion pedagogik metodlar, Toshkent, 2021. 

(119-123 betlar).

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

